
aniqlangan va seleksiya urug‘chilik jarayonlarini o‘rganish va 

tahlil qilish bilan asoslangan. 

4. Turli issiqxona iqlim sharoitida sitrus o‘simlik navining  

tahlili asosida optimal rejimga nisbatan suv tanqis rejimda, 

sovuqqa va kasallika chidamliligi  aniqlandi. 

BUXORO VILOYATI TUPROQ-IQLIM SHAROITIDA TARVUZNING ERTA VA 

O‘RTAPISHAR NAVLARINING O‘SISH, RIVOJLANISH VA HOSILDORLIGINI 

O‘RGANISH 
 

Annotatsiya-Maqolada tarvuzning Shirin, Dilnoz va Astraxan navlarining rivojlanishi va hosildorligi haqidagi tafovutlar 

va navlardagi umumiy belgilarga ba g‘ishlandi.  
Kalit so‘zlar: Tuproq, tarvuz, navlar, ekish muddati, ekish me’yori, mineral va organik o‘g‘itlar me’yori, tajriba 

maydoni. 

 

Аннотация- В стате рассмотрени различия в развитии и продуктивности сортов арбуза Ширин, Дилноз и 
Астраханский и обшая характеристика сортов. 

Ключевые слова: Почви, арбуз, сроки посадки сортов, критерии посадки, критерии минеральных и органических 

удобрений, опытное поле. 

 
Annotation-The article focuses on the differences in the development and productivity of the Shirin, Dilnoz and 

Astrakhan varieties of watermelon and the general characteristics of the varieties. 

Key words: Soil, watermelon, varieties planting period, planting criteria, mineral and organic fertilizer criteria, 

experimental area. 

 

Kirish. Bugungi kunda butun yer yuzasida aholi sonining 

yuqori darajada o‘sib borishi, iqlim o‘zgarishi va eng asosiysi 

suv tanqisligi yildan yilga ortib borayotgan bir davrda, mamlakat 
qishloq xo‘jaligini rivojlantirish, qishloq  xo‘jaligini zamonaviy 

texnologiyalar asosida takomillashtirish, resurs tejamkor 

texnologiyalardan foydalanish orqali yuqori hosil olish olimlar 

oldidagi muhim vazifalaridan biridir. 
O‘zbekistonda yetishtirilgan poliz va sabzavot ekinlari 

qadimdan xaridorgir bo‘lib, o‘zining hosildorligi va shirin ta’mi 

bilan dunyoning barcha mamlakatlarida shuhrat qozongan. 

Bugungi kunga kelib poliz maxsulotlarini yetishtirish nafaqat 
qishloq xo‘jaligi sohasining, balki boshqa iqtisodiyot 

sohalarining oldida turgan muhim vazifalardan biridir. 

Buxoro vohasi o‘rta osiyodagi eng qadimgi va yirik 
dehqonchilik maskanlaridan biridir. Buxoro vohasi Zarafshon 

daryosining quyi qismida joylashgan. Ushbu voha shimoli 

sharqda Hazora yo‘lagi orqali Navoiy Konimex vohasiga, janubi 

g‘arbda esa Jondor yo‘lagi orqali Qorako‘l vohasiga tutashgan. 
Buxoro vohasining umumiy uzunligi 80 km ni tashkil qiladi. 

Kengligi esa 50 km  

bo‘lib asosan cho‘l mintaqasida joylashgan. Buxoro 

vohasining relefida jiddiy o‘zgarishlar kuzatiladi. Bunga asosiy 

sabab inson omili hisoblanadi. Buxoro vohasining ko‘p qismi 

paxtachilik, mevachilik, sabzavotchilik, polizchilik, g‘allachilik 
va xonaki chorvachilik bilan shug‘ullanishga moslashgan. 

Buxoro vohasida tarqalgan mexanik tarkibiga ko‘ra o‘rta 

qumoqli tuproqlarni tashkil etadi. Bunday tuproqlar asosan 

Buxoro vohasining Buxoro, Vobkent, Peshku tumanlarining 
tuproqlari uchun xosdir. Og‘ir qumoqli va loyli tuproqlar kam 

miqdorda bo‘lib, bunday mexanik tarkibli tuproqlar Buxoro 

vohasining Qorovulbozor hududida boshqa hududlarga 

qaraganda nisbatan ko‘proq. 
Tarvuzning o‘sishi, rivojlanishi hamda undan yuqori hosil 

olishda iqlim muhim rol o‘ynaydi. Buxoro viloyati iqlimi keskin 

kontinental bo‘lib, yozi issiq, quruq, uzoq muddatlidir. Iyulning 
o‘rtacha harorati 28-32°, qumliklarda esa 60-70° gacha 

ko‘tariladi. Yanvarning o‘rtacha harorati 0° dan -2° gacha 

bo‘ladi. Yillik yo g‘in 90-150 mm. Asosan bahor va qishda 

yog‘adi. Buxoro viloyatining vegetatsiya davri 220 kunni tashkil 
qiladi. Asosiy suv manbai Amu-Buxoro mashina kanali. 

Quyimozor, To‘dako‘l, Sho‘rko‘l suv omborlarining ahamiyati 

katta. Bundan tashqari vohalar atrofida zovur va oqova suvlar 

tashlanadigan Dengizko‘l, Qoraqir, Katta Tuzkon va Devxona 

kabi ko‘llar mavjud. 

Asosiy kism. 

Tarvuz respublikamizda shu jumladan Buxoro viloyatida 
ham asosiy poliz ekinlaridan biri bo‘lib hisoblanadi. Buxoro 

viloyati tuproqlari tarvuz yetishtirish uchun yaroqlidir. Dunyo 

polizchiligidan ma’lumki, poliz ekinlarining ko‘pgina turlari 

shular qatorida tarvuz o‘simligi ham quyosh nuri doimiy tushib 
turadigan, organik moddalarga va mineral ozuqa elementlariga 

boy bo‘lgan qumloq va qum tuproqli yerlarda yaxshi o‘sib 

rivojlanadi va yuqori hosil beradi. Biroq tarvuz o‘simligi o‘tloqi 

yerlarda  yaxshi hosil bermaydi. 
Tarvuzning erta- o‘rtapishar navlariga misol qilib quyidagi 

navlarni keltirish mumkin. 

1. Shirin 

2. Sharq nemati 
3. Dilnoz. 

4. Surxon tongi. 

5. Uzbekskiy 452 

6. Astraxan. 

Ushbu maqola tarvuzning Shirin, Astraxan va Dilnoz 

navlarini o‘rganishga ba g‘ishlanadi. 

Tarvuz respublikamizda asosiy poliz ekinlaridan biri bo‘lib, 

uning eti va shirasidan kamqonlikni davolash, yallig‘lanishga 
qarshi kurashda  va o‘t suyuqligini haydash xususiyati kuchli 

bo‘lib, shuningdek ateroskleroz, moddalar almashinuvi buzilishi, 

jigar va yurak-qon tomir tizimi kasalliklarini davolashda 

foydalaniladi. Bundan tashqari tarvuzda likopin moddasining 
mavjudligi turli nurlarga, ayniqsa ultrabinafsha nurlariga qarshi 

kurashda yordam beradi. Tarvuz – A, S, E vitamin, V guruhi 

vitaminlari, magniy, kaliy, kalsiy, fosfor, temir va natriy 

moddalarini o‘zida saqlaydi. 

TARVUZ NAVLARI 

Astraxan tarvuz navi. Ushbu nav Turkmanistonning 

mahalliy navi bo‘lib hisoblanadi. Astraxan tarvuz navi erta- 

o‘rtapishar nav bo‘lib, o‘sish davri 70-85 kunni tashkil qiladi. 
Mevasi sharsimon yoki biroz cho‘zinchoq tarvuz. Pishgan 

mevalarining pulpasi yorqin qizil, suvli, xushbuy, qo‘pol taneli, 

o‘ziga xos shirin ta’mga ega.Quruq davrlarda mevalarda 

bo‘shliqlar paydo bo‘lishi mumkin, ushbu  
bo‘shliqlar ta’mga hech qanday ta’sir qilmaydi. O‘rtacha 

meva vazni 8-10kg ni tashkil etadi. Po‘stlog‘i o‘zgaruvchan to‘q 

va och yashil rangli chiziqlar shaklida naqsh bilan silliqdir. 

Ushbu navning tarvuzlari qalin po‘stlog‘li bo‘ladi. Astraxan 
tarvuz navi ko‘pchilik kasalliklarga chidamliligi bilan boshqa 

navlardan ajralib turadi. Ushbu nav qovoqlarga xos bo‘lib, 

yetishtirish juda qulay va oddiy.U yuqori hosildorlik, mukammal 

tashish va mevalarni saqlash bilan ajralib turadi - ular ikki yarim 

oygacha saqlanishi mumkin. 

 

 
Dilnoz. Ushbu nav ham Astraxan navi kabi erta-o‘rtapishar 

nav bo‘lib hisoblanadi. Mevasi sharsimon, po‘sti to‘q yashil, 
qora tikansimon gullari bor. Mevasining o‘rtacha vazni 3,5-4 kg. 

Mevasi tarkibida umumiy qand miqdori 7,6% Eti to‘q qizil, ser 

suv, mayin, shirador. Tarkibida qand miqdori 7,5-8,5%. 

Hosildorligi 30-35 t/ga. Urug‘i mayda, 1000 ta urug‘ining 

og‘irligi 50-55 g. Urug‘i unib chiqqandan keyin mevasi 85-90 

kunda pishadi. Ushbu navning hosildorligi  

300 s/ ga dan yuqori. Dilnoz navi 1994-yildan boshlab 

O‘zbekistonning barcha viloyatlarida ekiladi. Tashishga 
chidamliligi yuqori. 

 
Shirin navi. Ushbu nav yangi tarvuz navlari sirasiga kiradi. 

Shirin navi ham yuqoridagi navlar singari erta-o‘rtapishar nav 
bo‘lib, o‘sish davri 86-89 kunni tashkil etadi. Mevasi sharsimon, 

po‘sti och yashil hamda to‘q yashil ranglarda bo‘ladi. O‘rtacha 

enli tikansimon gullari bor, mevasining vazni 3-4 kg bo‘lib, eti 

och qizil va sersuv. Tarkibida qand miqdori 11,0-11,4%. 
Hosildorligi 30-35 t/ga. Ushbu navlar  tashishga chidamliligi 

yuqori bo‘lishi bilan boshqa navlardan farq qiladi. 

Tarvuz turli xildagi qumli yerlarda eng yaxshi o‘sadigan 

poliz ekini hisoblanadi. Fuzarioz va boshqa patogenlar (kasallik 

qo‘zg‘atuvchi)lar yerda paydo bo‘lishining oldini olish 

maqsadida o‘simlikning aylanishiga (sevooborot) rioya qilish 
kerak va tarvuzni shu ekilgan yerga 7-8 yilda bir marta ekish 

kerak. 

Tarvuzdan yuqori hosil olish uchun boshqa sabzavot va poliz 

ekinlari kabi tarvuz o‘simligiga ham mineral va organik 
o‘g‘itlarni qo‘llash maqsadga muvofiq. Mineral o‘g‘itlar 

bevosita va bilvosita ishlatiladigan o‘g‘itlarga bo‘linadi. Tarvuz 

o‘simligiga bevosita ishlatiladigan  mineral o‘g‘itlardan  asosan 

azot, fosfor va kaliy qo‘llaniladi. Tarvuzdan yuqori hosil olish 
maqsadida gektariga 225 kg azot, 225 kg fosfor va 150 kg kaliy 

solinadi. Mineral o‘g‘itlar asosan erta bahorda yoki kuzda asosiy 

o‘g‘itlash, ekish vaqtida va o‘suv davrida solinadi. Bilvosita 

ishlatiladigan mineral o‘g‘itlar asosan, tuproqning agrokimyoviy 

va fizik-kimyoviy xususiyatlarini yaxshilashda qo‘llaniladi. 

Mineral o‘g‘itlarning samaradorligi juda ham yuqoridir. 
Faqatgina mineral o‘g‘itlar bilan cheklanib qolmasdan organik 

o‘g‘itlardan ham foydalaniladi. Organik o‘g‘itlar gektariga 25 

tonna solinadi. Yillik me’yorga nisba tan organik va kaliyli 

o‘g‘itlarning hammasi, fosforning 70-75% asosiy shudgorga 
solinadi. Fosforli o‘g‘itning qolgan 25-30% va azotning 50% 

ekish oldidan yoki birinchi chopiqda beriladi. Azotli o‘g‘itning 

50% ekinlar gullay boshlaganda ikkinchi chopiqda egatlarga 10-

12 sm chuqurlikka solinadi. Yerga azotli va fosforli o‘g‘itlarni 
birgalikda solish alohida-alohida solishga qaraganda ko‘proq 

samara beradi. 

 

 
  

Xulosa 

1. Tarvuz navlaridan yuqori hosil olish uchun unga barcha 
agrotexnik tadbirlarni to‘g‘ri va o‘z vaqtida qo‘llash zarur. 

Birinchi navbatda tarvuzdan yuqori hosil olish uchun unga 

mineral va organik o‘g‘itlarni me’yorida va o‘z vaqtida qo‘llash 

zarur. Chunki o‘g‘itlar o‘simliklarning o‘sishi va rivojlanishiga 
hamda dalalar va o‘tloqlarning umumiy biologiya 

mahsuldorligiga faol ta’sir ko‘rsatadi. 

2. Buxoro viloyati tuproqlari kuchli sho’rlanishga moyil 

bo’lib, har bir fermer va tomorqa yer egalari tuproqlarning 
holatidan kelib chiqib ekiladigan ekin turini tanlashi zarur. 

Tarvuz o‘simligini yetishtirish texnologiyasi begona o‘tlarni 

tozalash, tuproqni yumshatish va o‘rtacha sug‘orishni o‘z ichiga 

oladi. 
3. Buxoro viloyatida tarvuzning mahalliy Shirin navi kam 

sho‘rlangan o‘tloqi allyuvial tuproqlari sharoitida tomchilatib 

sug‘orish usulini qo‘llash orqali yuqori hosil olishga tavsiyalar 

beriladi va tomchilatib sug‘orish orqali iqtisodiy samaradorllikka 
erishish mumkin. 

4. Tarvuzning Dilnoz va Astraxan navi eksportbop nav 

bo‘lib, ushbu navlar kasalliklarga chidamli va uzoq muddat 

saqlash uchun yaroqlidir. Ushbu navlarni 20-apreldan 10-mayga 
qadar ekish maqsadga muvofiq. 

